
MAKTABGACHA 
TA’LIM TASHKILOTI 

TARBIYACHILARINING 
UMUMMADANIY 

KOMPETENSIYALARINI 
RIVOJLANTIRISH 

TEXNOLOGIYALARI
Saidova Nigora Olimovna

FarDU, v.b. dotsenti, p.f.f.d (PhD)

Jo‘rayeva Nilufar Rustamjon qizi
FarDU, Maktabgacha ta’lim yo‘nalishi 2-bosqich magistranti

Annotatsiya: Mazkur maqolada maktabgacha ta’lim tashkilotlari tarbiyachilarining umummadaniy kompetensiyalarini 
shakllantirish va rivojlantirishga yo‘naltirilgan samarali pedagogik texnologiyalar ilmiy-nazariy hamda amaliy jihatdan tahlil 
qilinadi. Tadqiqot jarayonida umummadaniy kompetensiyaning mazmun-mohiyati, uni rivojlantirishga ta’sir etuvchi peda-
gogik omillar, innovatsion ta’lim metodlari va texnologiyalarning imkoniyatlari aniqlab berilgan. Shuningdek, tajriba-sinov 
ishlari natijalari asosida kompetensiyaviy yondashuvga asoslangan metodik tavsiyalar ishlab chiqilgan. Tadqiqot natijalari 
maktabgacha ta’lim tizimida tarbiyachilarning kasbiy va madaniy salohiyatini oshirishga xizmat qiladi.

Kalit so‘zlar: maktabgacha ta’lim, umummadaniy kompetensiya, pedagogik texnologiya, tarbiyachi, innovatsion metodlar, 
kompetensiyaviy yondashuv.
Abstract: This article provides a theoretical and practical analysis of effective pedagogical technologies aimed at forming 
and developing general cultural competencies of preschool educators. The study examines the content and essence of 
general cultural competence, identifies key pedagogical factors influencing its development, and explores the potential 
of innovative teaching methods and technologies. Based on the results of experimental research, methodological recom-
mendations grounded in the competency-based approach have been developed. The findings contribute to enhancing the 
professional and cultural capacity of educators within the preschool education system.

Key words: preschool education, general cultural competence, pedagogical technologies, educator, innovative methods, 
competency-based approach.
Аннотация: В данной статье с научно-теоретической и практической точек зрения анализируются эффективные 
педагогические технологии формирования и развития общекультурных компетенций воспитателей дошкольных 
образовательных организаций. В ходе исследования раскрывается содержание и сущность общекультурной ком-
петенции, определяются педагогические факторы её развития, а также возможности применения инновационных 
методов и технологий обучения. На основе результатов опытно-экспериментальной работы разработаны мето-
дические рекомендации, ориентированные на компетентностный подход. Полученные результаты способствуют 
повышению профессионального и культурного потенциала воспитателей в системе дошкольного образования.

Ключевые слова: дошкольное образование, общекультурная компетенция, педагогические технологии, воспита-
тель, инновационные методы, компетентностный подход.

KIRISH
Maktabgacha ta’lim tizimida tarbiyachining kasbiy mahorati bilan bir qatorda umummadaniy kompetensi-

yalari ham muhim o‘rin tutadi. Umummadaniy kompetensiya – bu tarbiyachining madaniy xulqi, ma’naviyati, 
muloqot madaniyati, estetik didi, nutq madaniyati va ijtimoiy faolligi bilan bog‘liq majmuaviy sifatlar yig‘indisidir. 
Bugungi globallashuv jarayonida bola shaxsining har tomonlama kamol topishida tarbiyachining madaniy savi-
yasi, muomala va kommunikativ ko‘nikmalari, pedagogik etika va estetik madaniyati asosiy omil sifatida ko‘ril
moqda. Shu sababli umummadaniy kompetensiyalarni rivojlantirishga yo‘naltirilgan zamonaviy texnologiyalarni 
joriy etish zarur.

Pedagogik kompetensiyalar masalasi bo‘yicha Abduqodirov, Djuraev, Musurmonova kabi mahalliy 
olimlarning ilmiy ishlarida tarbiyachining umumiy madaniyati uning kasbiy faoliyati samaradorligini belgilovchi 
asosiy mezon sifatida baholangan. Ularning fikricha, tarbiyachining nutq madaniyati, muomala madaniyati, 
estetik didi, etika me’yorlarini bilishi va madaniy muhit yaratish qobiliyati bola tarbiyasida asosiy rol o‘ynaydi. 
Yusupova (2021) tomonidan o‘tkazilgan tajribalarda madaniy muloqot treninglari, kommunikativ mashg‘ulotlar 
va interfaol metodlarning tarbiyachilarning umumiy madaniyatiga ijobiy ta’siri isbotlangan. Xolmatovaning estetik 
tarbiya bo‘yicha tadqiqotlarida tarbiyachining san’at, dizayn va tasviriy faoliyat asosida estetik ko‘nikmalarini 
shakllantirish muhim omil sifatida ko‘rsatilgan. Shuningdek ularda pedagogik diagnostika metodi qo‘llanildi va 
tarbiyachilarning hozirgi kompetensiya darajasi maxsus testlar va kuzatuvlar orqali baholandi. O‘z-o‘zini baho-
lash varaqalari tarqatildi.

Tarbiyachilar nutq madaniyati va muloqot ko‘nikmalarini mustahkamlashda madaniy muloqot trening
lari muhim rol o‘ynadi. Bu natija Yusupova (2021) tomonidan olingan ma’lumotlar bilan mos keladi, ya’ni 
muntazam kommunikativ mashg‘ulotlar pedagogning muloqot madaniyatini sezilarli rivojlantiradi. Rol o‘yinlari 
tarbiyachilarning real vaziyatlarda o‘zini tuta bilish, konfliktlarni madaniy hal etish ko‘nikmalarini oshirgan. Bu 
Musurmonova (2016)ning interfaol metodlarning ahamiyatiga oid ilmiy fikrlarini tasdiqlaydi. Estetik madaniyat-
ning 46% ga oshishi Xolmatova (2020) tadqiqotlarida ko‘rsatilganidek, estetik loyiha faoliyatlarining pedagog 
shaxsining umumiy madaniyatiga kuchli ta’sir ko‘rsatishini tasdiqlaydi.

TAHLIL VA NATIJALAR
AKT asosidagi mashg‘ulotlar tarbiyachilarning madaniy taqdimot qilish, vizual madaniyatni shakllantirish, 

zamonaviy vositalardan foydalanish ko‘nikmalarini oshirdi. Bu xalqaro standartlarda belgilangan kompeten-
siyalar bilan bevosita bog‘liq. Nazorat guruhidagi o‘sishning past bo‘lishi (3–6%) pedagogik ta’sir bo‘lmasa, 
tarbiyachilar umummadaniy kompetensiyalarining tabiiy o‘sishi juda sekin kechishini ko‘rsatadi. Rivojlantirish 
texnologiyasi tarbiyachilarda madaniy-etika va kommunikativ ko‘nikmalarni sezilarli darajada oshiradi. Interfaol 
metodlar – ayniqsa, treninglar, rol o‘yinlari, estetik loyihalar – eng samarali vosita bo‘ldi. Eksperimental guruh-
dagi natijalar xalqaro standartlar (UNESCO, OECD) talablariga mos o‘sishni ko‘rsatadi. Ushbu texnologiyani 
maktabgacha ta’lim tizimiga joriy qilish tarbiyachilar malaka oshirish jarayoniga ijobiy ta’sir qiladi. Umumma
daniy kompetensiya indeksi o‘rtacha 32% ga oshdi. Tadqiqot natijalari shuni ko‘rsatdiki, tarbiyachilarda umum-
madaniy kompetensiyalarni rivojlantirish faqat an’anaviy ma’ruza va seminarlar orqali emas, balki amaliy, inter-
faol va kreativ texnologiyalar orqali samarali kechadi.

XULOSA VA TAKLIFLAR
Maktabgacha ta’lim tashkilotlarida faoliyat yuritayotgan tarbiyachilarning umummadaniy kompetensiya

larini rivojlantirish zamonaviy pedagogik jarayonning ajralmas va ustuvor yo‘nalishidir. Analitik tahlil, kuzatuvlar 
va tajriba-sinov ishlari asosida aniqlanishicha, tarbiyachilarda kommunikativ madaniyat, axborot madaniyati, 
estetik did, jamoada ishlash ko‘nikmalari hamda pedagogik etika bo‘yicha kompetensiyalarning to‘liq shakllan-
magani ularning kasbiy samaradorligiga bevosita ta’sir ko‘rsatadi. Mazkur tadqiqot davomida ishlab chiqilgan 
va amaliyotga tatbiq etilgan umummadaniy kompetensiyalarni rivojlantirish texnologiyasi tarbiyachilar faoli-
yatida bir qator ijobiy o‘zgarishlarni yuzaga keltirdi. Xususan, modul asosidagi mashg‘ulotlar, keys-stadi, kreativ 
topshiriqlar, muloqot madaniyatiga oid treninglar va raqamli ko‘nikmalarni shakllantiruvchi interaktiv usullar 
tarbiyachilarning dunyoqarashi, o‘z ustida ishlash madaniyati va kasbiy faolligini kuchaytirganligi aniqlandi.

Tadqiqot isbotladiki, samarali texnologiyalar asosida tashkil etilgan o‘quv-metodik jarayon:

•	 tarbiyachilarning bolalar bilan muloqot madaniyatini oshiradi;

•	 estetik va axloqiy qadriyatlar bo‘yicha namunali faoliyat yuritishiga yordam beradi;

•	 raqamli savodxonlik va axborot madaniyatini mustahkamlaydi;

•	 kasbiy refleksiya va o‘zini baholash darajasini ko‘taradi;

•	 pedagogik innovatsiyalardan foydalanish samaradorligini oshiradi.

Umuman olganda, tadqiqot natijalari shuni tasdiqladiki, tarbiyachilarda umummadaniy kompetensiyalarni 
rivojlantirish uchun ilmiy asoslangan, tizimli va uzluksiz yondashuv talab etiladi. Taklif etilgan texnologiya amali-
yotda qo‘llashga yaroqli bo‘lib, maktabgacha ta’lim tashkilotlarida tarbiyachilarning kasbiy va madaniy tayyor-
garligini oshirishga xizmat qiladi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Biologiya fanlari

Geografiya fanlari

